
7-Laboratoriya: iSpring Suite 10 va Hot Potatoes dasturlarida 

elektron ta’lim resurslari yaratish.  

  

Ishning maqsadi - iSpring Suite va Hot Potatoes dasturi bilan tanishish, 

dasturni o‘z kompyuteringizga o‘rnatish va uning imkoniyatlari bilan tanishish. 

Hot Potatoes dasturi asosida multimediali o‘quv kursini yaratish.  

  

Ishning nazariy qismi.  

iSpring Suite 10 dasturi  

Odatda taqdimot yaratishda Microsoft Power Point dasturidan keng 

foydalaniladi va unda .ppt, .pptx kabi kengaytmalarga ega bo‘lgan fayllar 

yaratiladi. Ushbu dasturning imkoniyatlarini yanada kengaytirish hamda Microsoft 

PowerPoint dasturida yaratilgan taqdimotlarni masofaviy ta’lim tizimlarida 

qulaylik bilan namoyish qilish maqsadida iSpring dasturini o‘rnatish tavsiya 

etiladi. iSpring dasturi Microsoft PowerPoint dasturida tayyorlangan taqdimotni 

.exe, .swf, .html formatlariga konvertatsiyalash imkoniyatini beradi:  

  
Dastur ishlashi uchun shaxsiy kompyuterda Adobe Flash Player dasturi 

o‘rnatilgan bo‘lishi lozim.  

iSpring dasturining iSpring Free, iSpring PRO, iSpring Presenter va iSpring 

Suite kabi versiyalari mavjud bo‘lib, quyida iSpring Suite 10 dasturi haqida 

ma’lumotlar beramiz.  

Dastur o‘rnatilgach, Windows ishchi oynasida dastur yorlig‘i  hamda 

Microsoft Power Point dasturida iSpring Suite menyusi namoyon bo‘ladi.  

  

 iSpring 

Suite 10 dasturi panelida tugmalar quyidagi guruhlarga ajratib joylashtirilgan:  

Публикация – guruhda joylashgan Просмотр va Публикация tugmalari 

yordamida yaratilgan fayl ko‘rib chiqiladi va xotirada saqlanadi.  

Презентация - guruhidagi tugmalar yordamida prezentatsiya tizimini 

tahrirlash, tashqi resurslar havolasini boshqarish, ma’ruzachilarga axborotlarni, 

kompaniya logotiplari va kompaniyaning veb-sayt havolasini qo‘shish, Power 



Point prezentatsiyalari va alohida papkada barcha bir-biriga bog‘liq resurslarni 

eksport qilish mumkin.  

Сопровождение - guruxi tugmalari yordamida ovoz yozish, video 

joylashtirish va ularni taxrirlash mumkin.  

Вставка - test, 3D-kitob, savol-javob, katalog, vaqt shkalasi, dialoglar 

yaratish, personajlardan foydalanish, ekrandagi jarayonni yozib olish, flesh roliklar 

tanlash hamda YouTube va Web dan ma’lumotlar olib joylashtirish mumkin.  

Информация - guruhida dastur haqida ma’lumot olish, internet orqali 

dasturni yangilash va dasturga oid forumda ishtirok etish mumkin.  

iSpring Suite 10 dasturi turli maqsadlarda qo‘llaniladigan dasturlar 

to‘plamidan  

iborat. Dastur tarkibi quyidagi rasmda berilgan.  

iSpring Suite 10 dasturi turli maqsadlarda qo‘llaniladigan dasturlar 

to‘plamidan  

iborat. Dastur tarkibi quyidagi rasmda berilgan.  

  
  

Ushbu tarkibdagi dasturlar qo‘yidagi maqsadlarda qo‘llaniladi:  

- iSpring Visuals - 3D kitob,savol -javob katalog, vaqt shkalasi 

yaratish;  

- iSpring Quizmaker - test, anketa tuzish;  

- iSpring TalksMaster - dialog( muloqotlar) yaratish;  

- iSpring Audio-video Editor - audio va video fayllar bilan ishlash,  

tahrirlash;  

- iSpring Screen Recording - kompyuter ekranidagi jarayonni 

tasvirga olish. Dastur yordamida yaratilgan 3D-kitob, dialog, test kabi 

elektron kontentlarni Microsoft PowerPoint dasturi slaydida joylashtirish 

bilan bir qatorda, bevosita dastur yorlig‘ini aktivlashtirib yaratish mumkin.  

iSpring Suite 10 dasturida quyidagi imkoniyatlari mavjud:  



- taqdimot  fayllarini  bir  nechta  (exe,  swf,  html) 

 formatlarda  

konvertatsiyalash imkoniyati;  

- taqdimot kontentiga tashqi resurslarni (audio, video yoki flash 

fayllarni) kiritish imkoniyati;  

- taqdimot kontentini muhofaza qilish: parol yordamida ko‘ra 

olish, taqdimotga «himoya belgi»si qo‘yish, taqdimotni faqat ruxsat etilgan 

domenlardagina  

“aylantirilishi”;  

- video qo‘shish va uni animatsiyalar bilan sinxronlashtirish;  

- elektron test(nazorat)larini yaratish va natijalarini elektron 

pochtaga yoki masofaviy o‘qitish tizimiga (LMS) uzatib berish imkoniyatini 

beradigan interaktiv matnlar yaratish uchun vosita o‘rnatilgan (Quiz 

tugmachasi);  

- masofaviy o‘qitish tizimida foydalanish uchun SCORM/AICC 

— mos  

keluvchi kurslarini yaratish;  

- videotasvirni yozish va uni taqdimot bilan sinxronlashtirish;  

- YouTube ga joylashtirilgan roliklarni taqdimot tarkibiga kiritish 

imkoniyati.  

iSpring Suite 10 dasturida nafaqat flash-taqdimotlarni yaratish, balki ta’lim 

jarayonida qo‘llanilishi mumkin bo‘lgan roliklar tayyorlash, xususan, ularga turli 

shakldagi so‘rovlar, elektron testlarni ham kiritgan holda o‘zaro interaktiv 

bog‘lanish hamda ma’ruza matni, qo‘llanma va darslik shaklidagi ma’lumotlarni 

3D kitob ko‘rinishida yaratish mumkin.  

Dasturning uskunalar panelida joylashgan “Interaktivnost” bo‘limi 4 ta 

interaktiv funksiyalar joylashgan bo‘lib, ular yordamida taqdimot slaydida 3D 

kitob, savol-javob, katalog (glossariy) hamda vaqt shkalasida joylashgan 

xronologik ma’lumotlarni shakllantirish mumkin.  

Shu bilan birga bilimlarni tekshirish maksadida “Test” tugmasidan 

foydalanib, taqdimot slaydida testlar yaratib joylashtirish imkoniyati mavjud.  

Ushbu imkoniyatlardan nafaqat taqdimot slaydida, balkim tug‘ridan to‘g‘ri 

dastur yorlig‘ini aktivlashtirib foydalanish mumkin. Quyida shu usuldan 

foydalanib 3D kitob va test tuzish jarayonlarini ko‘rib chiqamiz. Zero Siz ma’ruza 

matningizni, qo‘llanmangizni talabalarga MS Word dasturida shakllantirilgan 

oddiy matn ko‘rinishida emas, varoqlash imkoniyati bo‘lgan hamda chiroyli dizayn 

bilan bezatilgan kitob shaklida taqdim eta olasiz.  

  

iSpring Suite 10 dasturida 3D kitob yaratish  

iSpring Suite 10 dasturi yorlig‘i aktivlashtirilgach oynadan interaktivnost  

bo‘limiga o‘tilganda quyidagi ro‘yxat namoyon bo‘ladi:  

  



  
Oynaning Interaktivnost bo‘limidan “Kniga” tugmasi aktivlashtirilganda 

iSpring Visuals 8 dasturining 3D-kitob yaratish oynasi ochiladi. Oynada Kniga, 

Dizayn, Vid, Spravka menyulari mavjud:  

  
• Kniga bo‘limida kitob mazmunini shakllantiruvchi asosiy tugmalar 

joylashgan bo‘lib, ular yordamida yangi kitob saxifalarini yaratish, sahifadan nusxa 

olish, sahifani o‘chirish, sahifadagi matnni formatlash, rasm, personaj, matn yozish 

tartiblashtirish, sozlash, tayyor kitobni ko‘rish va publikatsiya qilish mumkin.  

• «Dizayn» bo‘limini vositasida 3D-kitobimiz uchun maqbul keluvchi 

muqovani tanlashimiz mumkin.  

• Vid menyusida kitobning kompyuter oynasida namoyon bo‘lish 

formatlarini tanlash mumkin.  

• Spravka bo‘limida dasturni yangilash va u haqda ma’lumot olish 

mumkin.  

  
  



  
Kitob nashr uchun tayyor bo‘lganidan so‘ng «Публикация» tugmachasidan 

foydalaniladi.  

  
  

«Publikatsiya interaktivnosti» oynasining «Заголовок интерактивности» 

qatorida kitobning nomini kiritiladi. «Lokalnaya papka» bo‘limida interaktiv kitob 

saqlanadigan joy (diskni, papkani) tanlanadi. “Выходной формат” sifatida odatda 

«Универсалный (HTML5+Flash)» shakli tanlanadi va публикация qilinadi.  

Ushbu kitobni kompyuter, planshet, smartfon yoki ixtiyoriy brauzer orqali 

aktivlashtirsa bo‘ladi.  

  

iSpring Quizmaker 10 dasturida testlar tuzish.  

iSpring Quizmaker 10 dasturi - bu funksional va bir vaqtni o‘zida oddiy 

foydalanish uskunalariga ega bo‘lgan interaktiv testlar, anketalar va so‘rovlar 

yaratuvchi dastur hisoblanadi. iSpring Quizmaker 10 yordamida test 

topshiruvchining bilim, ko‘nikma va malakasini aniqlab beruvchi 11 xil 

ko‘rinishdagi testlar yaratish mumkin. 12 xil ko‘rinishdagi anketalar yordamida 

talabalarning fandan o‘zlashtirish darajasini obektiv baholash imkoni mavjud 

bo‘lib, ularni formulalar, rasmlar, audio va video lavhalar bilan boyitish mumkin.  

iSpring Suite 10 dasturi yorlig‘i aktivlashtirilib, Test bo‘limi 

tanlanganda  

quyidagi oyna ochiladi:  



  
  

Ushbu oynadan “Новый тест” tugmasi tanlanib, iSpring Quizmaker 10 

oynasi aktivlashtiriladi.  

   
iSpring Quizmaker8 dasturida baholash testlarining quyidagi turlari 

mavjud:  

1. Верно/неверно - Tasdiqning to‘g‘riligini baholash orqali amalga 

oshiriladi.  

2. Одиночный выбор - Javoblar orasidan aniq to‘g‘ri javobni tanlash 

orqali amalga oshiriladi.  

3. Множественный выбор - Javoblar orasidan bir nechta to‘g‘ri 

javobni tanlash orqali amalga oshiriladi.  

4. Ввод строки - Berilgan savolga javob maxsus maydonga kiritish 

orqali malga oshiriladi.  

5. Соответствие - Savolda keltirilgan elementlarga mos javob 

elementlarini mos qo‘yish orqali amalga oshiriladi.  

6. Порядок - Savolda berilgan variantlarni to‘g‘ri ketma-ketlikda 

joylashtirish orqali amalga oshiriladi.  

7. Ввод числа - To‘g‘ri javob son ko‘rinishda kiritiladi.  



8. Пропуски - Test topshirig‘idagi matndan bir yoki bir nechta tushirib 

qoldirilgan jumlalar test topshiruvchi tomonidan kiritiladi.  

9. Вложенные ответы – Murakkab test ko‘rinishi bo‘lib, bir nechta 

“Odinochnыy vыbor” tartibida tuzilgan savollar yagona savol ostida beriladi.  

10. Банк слов- Matnda bir nechta tushirib qoldirilgan so‘zlar, matn ostida 

joylashgan so‘zlar bankidan tanlanib joyiga qo‘yiladi.  

11. Активная область- berilgan rasmdagi savolga javob bo‘ladigan soha 

sichqoncha yordamida ko‘rsatiladi.  

Masalan, quyidagi rasmda ushbu dastur tomonidan taqdim etilayotgan 

"Mnojestvennыy vыbor" test shakli ifodalangan bo‘lib, bunda bir nechta 

variantlarni tanlash imkoniyati yaratiladi. Testni to‘g‘ri yechish uchun barcha 

to‘g‘ri javoblarni keltirib o‘tish lozim. Agarda birorta noto‘g‘ri javob belgilab 

qo‘yilsa, test natijasi noto‘g‘ri deb e’tirof etiladi.  

   
iSpring Quizmaker savollarning barcha turi ishlatiladigan holda aralash  

testlarni tuzish imkonini beradi.  

iSpring Quizmaker dasturida multimedia ob’ektlari foydalanuvchi 

tomonida tuziladigan test savollarining har birini rasm, formula, audio, video yoki 

Flash-roliklari bilan to‘ldirish mumkin. Bundan tashqari foydalnuvchi matn stilini 

o‘zgartirishi va gipermurojatni o‘rnatishi mumkin.  

Shu bilan bir qatorda iSpring Quizmaker dasturida yaratilgan testlarning 

javoblarini rasm va formulalar bilan to‘ldirish mumkin.  

iSpring Quizmaker tarmoqlangan testlar yaratish imkoniyatini beradi.  

Foydalanuvchi javobning to‘g‘ri, noto‘g‘ri va qisman to‘g‘ri bo‘lgan hollari uchun 

aniq ko‘rsatmalar berishi mumkin. Agar javob to‘g‘ri bo‘lgan holatda talaba 

keyingi savolga o‘tishi mumkin, javob noto‘g‘ri bo‘lgan holatda shu savolga 

tegishli axborotlar slaydiga otishi mumkin. Bundan tashqari, har bir testning 

javobining to‘g‘ri yoki noto‘g‘riligi haqidagi xabar chiqarish imkoni mavjud.  

 Testni sozlash. iSpring Quizmaker yordamida foydalanuvchi navigatsiyani 

sozlashi, savollarni aralashtirishi, pleerni tanlashi va barcha habar hamda 

yozuvlarni sozlashi mumkin.  



iSpring Quizmaker yordmida test va anketlarning to‘liq natijalarini 

elektron pochtaga va serverga jo‘natish imkoni mavjud. Buning uchun pochta va 

server manzilini testni sozlash bo‘limiga kiritish lozim.  

Test savollari va javoblarini kiritib bo‘lgandan so‘ng, ularning yakuniy 

ko‘rinishini «Просмотр теста» tugmasi orqali to‘liq shaklda ishlashini tekshirib 

ko‘rish mumkin.  

Testni xotirada saqlash ham “Публикация” tugmasi orqali amalga 

oshiriladi.  

MS Excel dasturida tuzilgan testlarni iSpring Quizmaker dasturiga eksport 

qilish imkoniyati mavjud bo‘lib, bu jarayon qisqa vaqtda katta hajmli testlar 

tarkibini tezkorlik bilan dastur orqali avtomatlashtirish imkoniyatini beradi.  

 Mualliflik dasturiy vositalaridan biri hisoblangan iSpring Suite 10 dasturi 

foydalanishda nihoyatda sodda interfeysga ega bo‘lib, pedagoglar va turli soha 

vakillari uchun interaktiv elektron kontentlarni yaratish imkoniyatini beradi.  

  

HOT POTATOES dan foydalanib multimediali o‘quv kurslarini yaratish  

Hot Potatoes – anjomlar dasturiy qobiqi bo‘lib, o‘qituvchilarga, dasturlash 

tilini bilmasada, dasturlash sohasidagi mutaxassislarni jalb qilmagan holda, 

talabalar uchun mustaqil interaktiv topshiriqlar, nazorat va o‘z-o‘zini nazorat qilish 

uchun testlar yaratish imkoniyatini taqdim etadi.  

Dastur yordamida turli fanlar bo‘yicha matn, grafik, audio- va 

videoaxborotlardan foydalangan holda 10 tipdagi mashq va testlarni yaratish 

mumkin.  

Bu dasturning o‘ziga xos jihati shundaki, unda yaratilgan topshiriqlar 

standart veb-sahifa formatida saqlanadi: ulardan foydalanish uchun talabalarga 

faqat vebbrauzer (masalan, Internet Explorer) kerak bo‘ladi.  

Talabalarda Hot Potatoes (Issiq Kartoshka) dasturiga ehtiyoj yo‘q: u faqat 

o‘qituvchilar uchun topshiriqlarni yaratish va tahrirlash uchun talab qilinadi.  

Dastur butun dunyo bo‘ylab har qanday fanni o‘rganish uchun topshiriqlarni 

yaratishda keng qo‘llaniladi.  

 Hot Potatoes dasturi tarmoqda sinov mashqlarini tashkil qilish imkonini 

beradi. Unda yaratilgan mashqlarni ixtiyoriy brauzer (Internet Explorer, Mozilla, 

Opera, Chrome, Finiks, Safari, Google,…)bilan ta’minlangan kompyuterda 

qo‘llash mumkin. Mashqlar HTML va JavaScript da yaratiladi lekin siz bu tillar 

haqida hech qanday tushunchaga ega bo‘lmasdan ham dasturni qo‘llashinigiz 

mumkin. Aytmoqchimanki, bu dasturda dasturlash tillaridan xabari bo‘lmagan 

foydalanuvchi ham bemalol unda har xil turdagi interaktiv mashqlarni yarata olishi 

mumkin. Siz bajarishingiz kerak bo‘lgan harakat sinov mashqidagi 

ma’lumot(savol, javob)larni kiritish va so‘nggi amal  

 Sozdat Veb-stranisы tugmasini bosishdan iborat bo‘ladi. Hattoki, dastur 

interfeysini o‘zbek tilida tashkil qilishingiz mumkin(Vыbor-Interfeys-Perevod 

interfeysa). Shuni ta’kidlash kerakki, dastur HTML va JavaScript tillarida ishlashni 



biladigan mutaxassislar uchun unda ixtiyoriy o‘zgartirishlar kiritish imkonini 

beradi. Hot Potatoes (“Issiq kartoshka”) tarkibiga turli ko‘rinishdagi vazifalar va 

sinovlarni tayyorlash uchun 5 ta blok dastur kiradi. Har bir blok mustaqil dastur 

sifatida ishlatilishi mumkin.  

1. JQuiz – ko‘p tanlovli savollar (4 turdagi topshiriqlar).  

2. JCloze – matnning tushurib qoldirilgan qismini to‘ldirish.  

3. JMatch – mosliklar o‘rnatish (3 turdagi topshiriqlar).  

4. JCross – krossvord.  

5. JMix – ketma-ketlikni tiklash.  

Barcha mashqlar o‘z-o‘zini nazorat qilish rejimida amalga oshiriladi 

(testlash rejimi faqat ko‘p tanlovli javobga ega bo‘lgan savollar uchun nazarda 

tutilgan). Topshiriqlarning bajarilish natijasi foizlarda baholanadi. Muvaffaqiyatsiz 

urinishlar bahoning pasayishiga olib keladi.  

Shuningdek, dasturning ushbu talqini (versiyasi) yaratilgan vazifalarni va 

boshqa o‘quv materiallarini tematik bloklarga, darslarga va o‘quv kurslariga 

birlashtirish imkonini beruvchi The Masher (Tools) qo‘shimcha blokiga ham ega.  

JQuiz dasturida to‘rt xil turdagi sinov mashqlarini tashkil qilishi mumkin:  

alternativ, qisqa javobni yozish, gibrid (qisqa javobning savoli bir necha 

urinishlardan so‘ng alternativ savol ko‘rinishiga keladi), multi tanlovli(bunda 

ta’lim oluvchi berilgan variantlardan bir nechtasini to‘g‘ri deb tanlab olishi 

mumkin).  

Alternativ sinov mashqida ta’lim oluvchi javob variantlaridan birini 

tanlaganida quyidagi holat yuz beradi. Agar javob to‘g‘ri bo‘lsa, :-) (smayl) aks 

holda X belgisi chiqadi. Shu bilan birga ta’lim oluvchi berilgan javob nima uchun 

to‘g‘ri yoki noto‘g‘riligi haqida izohni ko‘rishi mumkin. Agar javob noto‘g‘ri 

berilgan bo‘lsa, ta’lim oluvchi to‘g‘ri javobni topgunicha tanlashda davom etadi. 

Baholash albatta mos ravishda urinish sonlariga nisbatan belgilanadi. Ta’lim 

oluvchi to‘g‘ri javob berishi bilan bahosi belgilanadi (1-rasm). Lekin dastur ta’lim 

oluvchi to‘plagan bahosini yo‘qotmagan holda, qolgan alternativ javoblarning 

izohlari bilan ham tanishib chiqish imkonini beradi. Buning uchun alternativ 

javoblar tugmasini bosish kerak bo‘ladi. Bu imkoniyat ta’lim oluvchida alternativ 

fikrlashni rivojlantirib, Yechim variantlarini taqqoslash va baholash ko‘nikmasini 

shakllantiradi.  



  
1-rasm. 2-rasm.  

  

JQuiz ning qisqa javobni yozish sinov mashqi ko‘rinishida esa, ta’lim 

oluvchi javobni yozishi kerak bo‘ladi (2-rasm). Bunda ta’lim oluvchi Hint 

tugmasidan foydalanishi mumkin. Bu tugma so‘zni tashkil etuvchi harflarini 

bittadan ko‘rsatib, yordam berish vazifasini o‘taydi. Bunda baholash mos ravishda 

murojaatlar soniga bog‘liq bo‘ladi. Sinov mashqining bu shakli so‘zlarni yodda 

tutishga undash bilan birgalikda, uni orfografik xatosiz yozishni o‘rgatadi.  

Gibrid sinov mashqida alternativ savol bilan qisqa javobni yozish mashqi 

kombinatsiyalashadi. Ya’ni ta’lim oluvchi bir necha Hint yordamchi tugma 

urinishlardan so‘ng ham javobni yozishda qiynalsa(3-rasm), Check tugmasini 

bosishi bilan savol alternativ ko‘rinishda namoyon bo‘ladi(4-rasm). Albatta bunda 

ham baholash mos ravishda murojaatlar soniga bog‘liq bo‘ladi.  

  
 3-rasm.             4-rasm.  

  

Multi tanlovli sinov mashqi tashkil qilinganda javob variantlaridan bir 

nechtasi to‘g‘ri bo‘lishi mumkinligi nazarda tutilishi lozim. Ta’lim oluvchi to‘g‘ri 

javoblarni barchasini tanlamaguncha baho e’lon qilinmaydi(5-rasm). Bu sinov 

mashqi an’anaviy alternativ test sinovidn farq qilib, ta’lim oluvchi fikrlash 

doirasini kengaytiradi.  

  



  
5-rasm.  

  

JCloze dasturida sinov mashqi quyidagicha tashkil qilinadi. Gapning orasiga 

shunday kiritish maydonchalar tashkil qilinadiki, bu maydonchadagi so‘zlar 

gapning kaliti hisoblanadi. Ya’ni kalit so‘z gapni to‘ldiradi. Bunday 

maydonchalarni xohlagancha tashkil qilish mumkin. Har bir kalit so‘zga 

yordamchi izohlar tashkil qilish mumkin. Shu o‘rinda ta’lim oluvchi yana Hint 

yordamchi tugmaga murojaat qilib to‘g‘ri javobning harfma-harf tashkil qilishi 

ham mumkin(6-rasm). Undan tashqari dastur bir necha kalit so‘zlar ro‘yxatini 

tashkil qilishi va ta’lim oluvchi to‘g‘ri so‘zni tanlash orqali ham javob berish 

shaklini tashkil qilish mumkin. Buning uchun fayl konfiguratsiyasini o‘zgartirish 

kerak.  

  

  
6-rasm.  

  

JCross dasturida krossvordlar yaratish mumkin. Setkani xohlagan 

o‘lchamda tashkil qilish mumkin. Yuqoridagi dasturlarda aytib o‘tilganidek, 

yordamchi Hint yordamchi tugma imkoniyati bunda ham mavjud (7-rasm). Sinov 

mashqini krossvord ko‘rinishida tashkil qilish, sinovni qiziqarli mashg‘ulotga 

aylantiradi. Bunda ta’lim oluvchi savollarga javob berish jarayonida, so‘zlarni 

orfografik yozilishini ham o‘rganadi.  



  
7-rasm.  

JMix dasturi gapdagi so‘zlar aralashmasidan mashq yaratadi. Bunda to‘g‘ri 

javobni aniqlash uchun bir necha so‘zlarni to‘g‘ri ketma-ketligini tashkil qilish 

kerak. Ya’ni gapdagi ketma-ketlik aralash ko‘rinishda taklif qilinadi. Bu sinov 

mashqida ta’lim oluvchi o‘yin o‘ynayotgandek xis qiladi o‘zini (8-rasm). Sinov 

mashqini bajarish jarayonida, gaplarni grammatik tuzilishini to‘g‘ri tashkil qilishni 

ham avtomatik ravishda o‘rganib boradi.  

  

  
8-rasm.  

JMatch dastur mos keluvchi javoblarni topish sinov mashqini yaratadi. 

Chap tomonda o‘zgarmas ro‘yxat tashkil qilinadi. O‘ng tomonda esa aralash holda 

javoblar ro‘yxati tashkil qilinadi(9-rasm). Bunda ta’lim oluvchi o‘zaro moslikni 

topishi kerak. Sinov mashqini boshqotirma yechishga qiyoslash mumkin.  

  
9-rasm.  



  

TheMasher. Biz yuqorida Hot Potatoes beshta sinov mashqlarini yaratuvchi 

dasturdan iborat deb aytib o‘tgan edik. Lekin oltinchi dastur ham bor. Unda sinov 

mashqlari yaratilmaydi. Uning vazifasi mashqlar to‘plamlarini bir yaxlit ro‘yxat 

shaklini tashkil qilib, bir faylga jamlash. Bir faylni yuklab, barcha sinov 

mashqlarini bajarish imkoni paydo bo‘ladi. Ro‘yxatni o‘qituvchi shakllantiradi. 

Ya’ni ma’lum bob yoki paragrafga tegishli bo‘lgan sinov mashqlarini bir faylga 

jamlab, uni ta’lim oluvchiga taqdim qilishi yoki elektron darsliklarning sinov 

qismiga joylashi mumkin. Yaratilgan fayllar HTML formati ko‘rinishda bo‘lganligi 

va aksariyat elektron darsliklar shu tilda yaratilayotganligi sababli, mashqlarni 

biriktirishda hech qanday muammo tug‘ilmaydi.  

Yuqoridagi barcha sinov mashqlari nafaqat matndan iborat bo‘lgan shaklda 

balki jadvalli, rasmli, ovozli, video va gippermurojaatli ko‘rinishda ham tashkil 

qilinish mumkin(Vstavit menyusi yordamida). Bu imkoniyatlar ta’lim oluvchi 

sinovini tashkil qilishning interaktivligini oshirish bilan birga barcha fanlardan 

sinov mashqlarini yaratish imkonini beradi(Musiqa, matematika, fizika, 

informatika, geografiya, o‘zbek tili, chet tili...). Bundan tashqari ta’lim oluvchiga 

mashqni bajarishi uchun vaqt cheklovini tashkil qilish mumkin( -konfiguratsiya-

taymer yordamida). Lekin ta’lim oluvchi mashqni qayta yuklab mashqni bajarish 

imkoniyati mavjudligini nazarda tutish kerak. Yana sinov natijalarni elektron 

pochtangizga borishini tashkillash ham mumkin( 

-konfiguratsiya- CGI).  

Ta’lim oluvchi odatlanib qolgan alternativ test shaklidan tashqari, sinov 

mashqlarni yaratishning yana yetti turini yaratish imkonini Hot Potatoes dasturi 

taqdim qilmoqda. Bu imkoniyatlardan barcha ta’lim muassalarida taxsil olayotgan 

ta’lim oluvchilarga, ixtiyoriy fandan sinov mashqlarini tashkil qilishda foydalanish 

mumkin.  

  

Nazorat savollari  

1. iSpring Suite dasturi qanday imkoniyatlarga ega?  

2. 3D kitob deganda nimani tushunasiz?  

3. Testlarning qanday shakllarini bilasiz?  

4. iSpring Suite dasturi qanday maqsadlarda foydalaniladi?  

5. Amaliyotda asosan qanday test turlaridan foydalanasiz?  

6. iSpring Visuals dasturi imkoniyatlarini sanab bering.  

7. Hot Potatoes dasturi to‘plamidan foydalanish qanday talablarga 

rioya qilish zarur?  

8. Hot Potatoes dasturining asosiy avzalliklari nimadan iborat?  

9. Hot Potatoes dasturi qanday dasturlar blokidan tashkil topgan?  

10. Hot Potatoes dasturida topshiriqlar va testlarni qurish qanday 

bosqichlardan tashkil topgan?  

 


